Fundur haldinn í Héraðsnefnd Austur Húnvetninga þriðjudaginn 27. apríl 2004 

kl. 13:30 í Snorrabúð á Hótel Blöndu á Blönduósi. Mæting samkvæmt undirskriftum.

1.
Rekstur og framkvæmdastjórn héraðsnefndar frá 1. júlí n.k. 

Oddviti skýrði frá því að héraðsráð hafi veitt Byndísi Björk Guðjónsdóttur framkvæmdastjóra Héraðsnefndar ársleyfi frá störfum frá og með 1. júlí n.k.

Umræður urðu um með hvaða hætti best væri staðið að rekstri og framkvæmdastjórn héraðsnefndar.

Jóhann Guðmundsson lagði fram eftirfarandi tillögu:

“Fundur í Héraðsnefnd Austur Húnvetninga 27. apríl 2004 samþykkir að staða framkvæmdastjóra nefndarinnar verði auglýst og ráðið í hana til eins árs vegna ársleyfis Bryndísar Bjarkar Guðjónsdóttur. Berist ekki umsóknir um starfið verði héraðsráði falið að leita annarra leiða til að sinna starfinu.”

Miklar umræður urðu um málið.

Eftirfarandi tillaga var lögð fram:

“Undirrituð leggja hér með til að kostnaði í yfirstjórn Héraðsnefndar Austur Húnvetninga verði náð niður með því að fela héraðsráði að leita eftir samkomulagi við skrifstofur Blönduóssbæjar, Höfðahrepps og Húnavallaskóla til eins árs um að annast bókhald og fjármálaumsýslu héraðsnefndar, þ.m.t. gerð fjárhagsáætlunar, ársreiknings og endurskoðun hans.

Þórdís Hjálmarsdóttir

Valdimar Guðmannsson

Jóhanna G. Jónasdóttir”

Nú var gert fundarhlé.

Eftirfarandi tillaga var lögð fram:

“Héraðsnefndarfundur felur héraðsráði að leita hagstæðra leiða til að vista bókhald héraðsnefndar og leggja niðurstöðu fyrir héraðsnefndarfund í júní n.k.. Ekki verði auglýst eftir framkvæmdastjóra fyrr en niðurstaða er fengin og kostnaðarmat liggur fyrir.

Fulltrúar Höfðahrepps”

Tillöguhöfundar komu sér saman um að tillaga Höfðahrepps yrði borin undir atkvæði.

Tillaga fulltrúa Höfðahrepps var nú borin upp og samþykkt samhljóða.

2.
Önnur mál

Oddviti skýrði frá því að oddviti, Magnús B. Jónsson, framkvæmdastjóri og Adolf H. Berndsen hafi farið á fund skólastjóra og aðstoðarskólastjóra Fjölbrautarskólans á Sauðárkróki þar sem rætt var um ósk héraðsráðs um að komið verð á daglegum akstri nemenda úr Austur Húnavatnssýslu í Fjölbrautarskólann á Sauðárkróki frá og með næsta hausti.

Oddviti skýrði jafnframt frá því að framkvæmdaráð Heilbrigðisstofnunarinnar á Blönduósi hafi óskað eftir viðræðum um sameiningu dvalar- og hjúkrunarheimilisins Sæborgar, Heilbrigðisstofnunarinnar á Blönduósi og dvalardeildar Hsb.

Adolf og Jóhanna óskuðu eftir því að Héraðsnefnd Austur Húnvetninga taki til skoðunar aðild að Markaðsskrifstofu ferðamála á Norðurlandi. Samþykkt að Jóhannna kynni málið fyrir héraðsráði.

Jóhann Guðmundsson lagði fram eftirfarandi ályktun:

“Héraðsnefnd Austur Húnvetninga lýsir yfir þungum áhyggjum vegna boðunar um lokun mannaðrar veðurstöðvar á Hveravöllum nú í sumar. Skorar nefndin á þingmenn Norðvesturkjördæmis, Samgönguráðuneytið, Umhverfisráðuneytið og Veðurstofu Íslands að finna leiðir til að hjá lokuninni verði komist.

Greinargerð:

Mönnuð veðurstöð hefur verið rekin á Hveravöllum síðan árið 1965 og hefur á þeim tíma safnað mjög merkum verðurfarsupplýsingum á hálendinu og væri afar skaðlegt ef það starf yrði skert, ekki síst með tilliti til örra loftslagsbreytinga á norðurslóðum.

Með aukinni áherslu stjórnvalda á ferðamennsku og ferðaþjónustu hefur þörfin fyrir mannaðar stöðvar á hálendinu aukist og sú upplýsingagjöf sem veðurstöðin á Hveravöllum hefur veitt verið afar mikilvæg. Hefur mikill fjöldi ferðamanna sem um hálendið fer fengið beinar upplýsingar í stöðinni um veður, færð og annað sem einkanlega að vetrarferðum snýr. Má leiða að því sterk rök að í ýmsum tilvikum hafi slíkar upplýsingar komið í veg fyrir alvarlega erfiðleika í vetrarferðum fólks.

Þá má einnig benda á að starfsfólk verðurstöðvarinna hefur annast neyðarsölu á eldsneyti. Þannig neyðarsala hefur verið ferðamönnum mikilvæg og meðal annars komið í veg fyrir að einhverjir aðilar komi sér upp eldsneytisbirgðum í brúsum eða tunnum úti í víðáttunni. Slíkar einkabirgðir geta verið náttúrinni afar skaðlegar.”

Samþykkt samhljóða.

Magnús B. Jónsson lagði fram eftirfarandi ályktun:

“Héraðsnefnd skorar á samgönguráðherra að beita sér fyrir úrbótum í fjarskiptamálum á svæðinu við Þverárfjallsveg. Héraðsnefnd bendir á að vegurinn sem nú er orðinn heilsársvegur er utan fjarskiptasambands fyrir farsíma. Þverárfjallsvegur hefur verið með aukinni umferð s.l. ár og ljóst að umferð um hann mun aukast verulega á næstu árum. Vegurinn liggur um fjallendi og fjarskiptasamband er því ófrávíkjanlegt öryggisatriði.”

Samþykkt samhljóða.

Fundargerð lesin upp og samþykkt, fundi slitið kl. 16:15

Valgarður Hilmarsson, sign


Bryndís Björk Guðjónsdóttir, sign

Jensína Lýðsdóttir, sign


Jóna Fanney Friðriksdóttir, sign

Ágúst Þór Bragason, sign

Tryggvi Jónsson, sign

Björn Magnússon, sign

Magnús B. Jónsson, sign

Valdimar Guðmannsson, sign

Þórdís Hjálmarsdóttir, sign

Jóhanna G. Jónasdóttir, sign

Erlendur E. Eysteinsson, sign

Jóhann Guðmundsson, sign

Jón B. Bjarnason, sign

Binar Sveinsdóttir, sign

Rafn Sigurbjörnsson, sign

Adolf H. Berndsen, sign

Næsti fundur:

Markaðsskrifstofa Norðurlands Jóhanna og Adolf.

